भारत सरकार

सूचना और प्रसारण मंत्रालय

राज्‍य सभा
अतारांकित प्रश्‍न संख्‍या 998
(दिनांक 03.12.2012 को उत्तर देने के लिए)
फिल्‍म निर्माण को बढ़ावा देने के लिए यूरोपीय देशों के साथ समझौता 
998.  श्री राजकुमार धूत :  
क्‍या सूचना और प्रसारण मंत्री यह बताने की कृपा करेंगे कि:
(क) 
क्‍या यह सच है कि सरकार ने फिल्‍म निर्माण को बढ़ावा देने के लिए कुछ यूरोपीय देशों के साथ समझौतों पर हस्‍ताक्षर किए हैं; 
(ख) 
यदि हां, तो तत्‍संबंधी ब्‍यौरा क्‍या है;
(ग)
क्‍या यह भी सच है भारतीय फिल्‍म निर्माता अपनी फिल्‍मों की शूटिंग के लिए यूरोपीय स्‍थानों को प्रयोग में ला रहे हैं जबकि यूरोपीय देशों के निर्माता अपनी फिल्‍मों की शूटिंग के लिए मुश्किल से ही भारतीय स्‍थानों का प्रयोग करते हैं;
(घ)
यदि हां, तो तत्‍संबंधी ब्‍यौरा क्‍या है और ऐसी स्थिति के पीछे क्‍या कारण हैं; और 
(ड.)
इस पृष्‍ठभूमि में यूरोपीय देशों के साथ समझौतों पर हस्‍ताक्षर करने का क्या औचित्‍य है\

उत्तर
सूचना और प्रसारण राज्‍य मंत्री (स्‍वतंत्र प्रभार) 
(श्री मनीष तिवारी)
(क) एवं (ख): सरकार ने यूरोपीय देशों में से इटली, यूनाइटेड किंगडम, जर्मनी, फ्रांस, पोलैंड और स्‍पेन के साथ सह-निर्माण करारों पर हस्‍ताक्षर किए हैं।
..जारी..

(ग) से (ड.):
 किसी फिल्‍म की शूटिंग का कार्य प्रमुखत: एक निजी पहल पर किया जाता है और देश या विदेश के स्‍थलों पर शूटिंग करने का निर्णय उस फिल्‍म की पटकथा द्वारा मार्गदर्शित होता है। किन्‍हीं दो राष्‍ट्रों की सरकारों के बीच होने वाले सह-निर्माण करारों का उद्देश्‍य द्विपक्षीय संबंधों को सुदृढ़ बनाना तथा कला एवं संस्‍कृति के आदान-प्रदान का संवर्धन करना है। इन सह-निर्माण करारों के कारण दोनों देशों की निजी, अर्ध-सरकारी या सरकारी एजेंसियां फिल्‍मों का एक साथ मिलकर निर्माण करने हेतु संविदाएं कर सकती हैं। ऐसे करार पर हस्‍ताक्षर करने से फिल्‍मों का निर्माण, वितरण व प्रसार करने वाले उद्यमों व संस्‍थाओं के बीच बेहतर सहभागिता व सहयोग का सुनिश्‍चयन होता है। इस प्रकार, निर्मित फिल्‍मों को दोनों देशों की राष्‍ट्रीय फिल्‍मों के रूप में माना जाता है तथा उन्‍हें प्रत्‍येक सह-निर्माणकर्ता देश में घरेलू रूप से निर्मित फिल्‍मों के समकक्ष समझा जाता है।
